
erosketa ez da BBVAren 2007ko
emaitza orokorretan azalduko.

Hau ez da BBVA Amerikan ezar-
tzen den lehen aldia. Iaz BBVAk
Amerikan egin zituen negozioei
buruzko erreportajea (2060. zbk.
2006-10-29) egin zuen aldizkari
honek. Negozioak Hegoaldeko
herrialdetan egin zituen gehienbat,
baina Iparraldean ere negoziatzen
hasiko zela iragarri zuten; orain, ira-
garpena beteko da. Erdialdeko Ame-
rikan, Mexikon hedatu da bereziki;
han, Bancomer erosi zuen. Aldi

EZ DA INOLAKO usteka-
berik izango. Banku erakun-
deetako Batzar Nagusietan
erabakiak hartzen dituzte-
nak, oro har, inbertitzaile
handienak eta akziodun han-
dienak dira. Akziodun gehie-
nak aurreztaile txikiak dira
eta ez dira garrantzitsuak.
Edo, behintzat, ez dira
nabarmenak. Oro har
garrantzia dutenak zuzenda-
ritzetako proposamenetara-
ko dirua ematen dutenak
dira; zuzendaritzek, trukean,
opariak ere ematen dizkiete.
Zuzendaritzak Batzar Nagu-
sietan aurkezten dituen pro-
posamenak akziodun han-
dienek aldez aurretik
adostutakoak dira. Horrega-
tik, martxoaren 17an, Bilbon
egingo den BBVAko Akzio-
dunen Batzar Nagusiak
finantza erakundeko zuzen-
daritzak prestatu duen Ipar Amerikako
finantza prozesua onartuko du.

Beraz, akziodunek proposamena
bermatuko dute. Proposamena Ipar
Amerikako Compass Bancshare era-
kundea 7.410 milioi eurotan erostean
datza. Erosketa horrekin, Francisco
Gonzalez lehendakari duen BBVA
Amerikako Estatu Batuetako hemere-
tzigarren banku handiena bihurtuko
da. Erakundearen erosketak sekulako
prozesua dakar berekin eta urtearen
amaierara arte luzatuko da. Horren-
bestez, Amerikako erakundearen

berean, Ipar Amerikako hainbat
eskualdetako banku txikiak erosi
zituen. BBVAren presentzia hain da
garrantzitsua Amerikan, non langi-
leen gehiengoa Hego Amerikako eta
Ipar Amerikako erakundeetan duen.

Bere historiako inbertsio handiena
Compass Bancshare banku taldea
erosteko BBVAk 7.400 milioi euro
gastatuko ditu. Hori izango da Bilbon
jaio zen bankuaren historian egingo
den inbertsiorik handiena. Orain arte,
BBVAren inbertsiorik handiena 2000.

Aste honetan, Bilbon, BBVAko Batzar Nagusia bilduko da. Bertan, Ipar Amerikan
zabaltzeko prozesua onartuko dute. Prozesua banku erakundeko lehendakaritzak antolatu du,

eta helburua Compass Bancshare erakundea erostea da. Horretarako, 7.410 milioi euro
ordaindu beharko ditu. Erosketa urte bukaeran amaituko da.

FINANTZAK

BBVAk Amerika 
konkistatu nahi du

Euskalduna Jauregian egindako akziodunen batzar nagusi bat.

Daniel Udalaitz
Argazkia: Marisol Ramirez/Argazki Press



47.000 milioi dolar izango ditu aktibo-
tan, 32.000 milioi kreditutan, 33.000
milioi gordailutan eta 622 bulego Texa-
sen, Alabaman, Arizonan, Floridan,
Coloradon, Mexiko Berrian eta Kali-
fornian. Erosketa gauzatzean, BBVAk
hazkunde handiko eta arrisku txikiko
eremu horretan bere irabazi guztien
%10 lortzea espero du.

Kapitala handitu eta Iberdrola utzi
Prozesua gauzatzeko, BBVAk bi era-
baki nagusi hartu ditu. Lehenik, bere
kapitala 3.800 milioi eurotan baliozta-
tua izanik, %5,5 handitzea erabaki
dute. Ordainketaren erdia akzioekin
egingo da, eta beste erdia eskudirutan;
akzio bakoitzak 71,82 dolar balio du.
Joan den abenduan, erosketa ordaindu
ahal izateko, 3.000 milioi handitu zuen
bere kapitala. Bigarren erabakia Iber-
drolako –egoitza soziala Bilbon duen
erakunde elektrikoa– kapitalean beti-
danik izan duen partaidetza uztea izan

urtean izan zen, Mexikoko Bancomer
banku taldea erosi zuenean, horreta-
rako 6.400 milioi euro ordaindu
zituen. Akzioak erosteko eskaintza
publiko (EEP) baten bidez egingo da
erosketa. Lehendabizi Texasen dituen
hiru banku txikiak elkartuko ditu, eta
urtearen amaieran, Compass Bancs-
hare erakundearekin batuko ditu.

Ipar Amerikako banku talde horren
egoitza Alabaman dago, eta Texasen
eta AEBetako hegoaldean hedatzen da,
417 sukurtsalekin eta 8.808 lanposture-
kin. Aktiboak 34.200 milioi dolarrera
iristen dira; 24.374 milioi dolar ditu kre-
ditutan, eta 23.046 milioi gordailutan.
BBVAren interesa piztu duena banku
talde horrek Texasen (165 sukurtsal)
eta inguruko estatuetan duen presen-
tzia da. Francisco Gonzalez lehendaka-
ri duen bankuak jada hiru banku txiki
erosi ditu inguru horretan, eta 200
bulego ditu guztira. Beraz, Compass
erosi ondoren, BBVAk AEBetan

da. Erakunde elektrikoan %5,01eko
partaidetza du, eta beraz, partaidetza
saltzean 1.570 milioi euro irabaziko
ditu. Iberdrolako akzioekin lortuko
duen gainbalioa edo irabazia 850 milioi
eurokoa izango dela uste dute. Gaine-
rakoa, prozesu honetan ordaindu behar
diren 7.400 milioi euroetara iristeko
falta dena, erakundearen berezko balia-
bideekin ordainduko da.

100.000 lanpostu baino gehiago
Ipar Amerikako banku talde hori
erostean, 100.000 langile baino gehia-
go izango ditu BBVAk. 2006. urtea-
ren amaieran, 98.553 langile zituen;
haietatik 66.146 Hego Amerikakoak
eta Ipar Amerikakoak ziren. 7.585
bulego ditu mundu osoan, eta haieta-
tik 3.797 Amerikan daude. Era
berean, 2006an 4.736 milioi euroko
irabaziak izan zituzten (2005ean baino
%24,4 gehiago), eta haietatik 2.284
milioi Amerikan lortu zituzten. n

90eko hamarkadan, Banco Bilbao eta Banco Vizcaya
elkartu ziren, Banco Bilbao Vizcaya (BBV) sortzeko. Bi
banku haiek industria negozioa eta finantza negozioa
batzen zituzten beren estrategian. Orain dela ehun urte
baino gehiago sortu ziren eta hasieratik euskal industrian
parte hartu zuten. Geroago, industria eremutik atera eta
berriz ere sartu ziren, bakoitza bere arrazoiengatik, baina
ez zuten inoiz industria eremua erabat baztertu. Egia
esan, krisi egoeretan industria enpresa eta eremu asko
alde batera utzi zituzten. Birmoldaketaren ondoren, berriz
ere industria negozio zehatz batzuekiko interesa berres-
kuratu zuten.

Duela gutxi, BBV Banco Bilbao Vizcaya Argentaria
(BBVA) bilakatu zen, eta gaur egungo administrazio kon-

tseiluak ez du zerikusirik Neguriko oligarkiarekin –indus-
tria eremu askorekin lotuak–; orain, erabateko finantza
kudeaketan dabiltza, eta gero eta partaidetza txikiagoa
daukate industrian. Honako hau esan zuen Francisco
Gonzalezek Amerikako Estatu Batuetako prozesua eta
Iberdrolatik alde egitea justifikatzeko: “Honako hau XXI.
mendeko jokoa da, eta gure kapitala finantza negoziora
zuzendu behar dugu”.

Beraz, BBVAk industria eremu gehiagotan duen par-
taidetza alde batera utziko du, Europan, Amerikan –Ipa-
rraldean eta Hegoaldean– eta Asian banku berri gehiago
erosi ahal izateko. Europan bestelako erosketak egitea
ere gerta liteke. Telefónican, Repsolen eta abarretan,
partaidetzak bere horretan gordeko ditu. 

Finantza negozioa lehenetsi


